
Annotatsiya: Ushbu magolada umumiy o ‘rta ta’lim maktablarining tasviriy
san’at darslarida natyurmort ishlash orqali o ‘quvchilarning ijodiy qobiliyatlarini
rivojlantirish yo ‘llari, hamda o ziga xos xususiyatlari haqida ma’lumot berilgan.

Kalit so“zlar: Natyurmort, ijodiy gobiliyat, rangtasvir, kompozitsiya, pedagogik
texnologiyalar.

Annomayun: B cmamve npeocmaeénena ungopmayusi o cnocooax pazeumuis
MBOPUECKUX CHOCOOHOCMEU YUAUUXCsi NOCPeOCmEoM HAMIOPMOPMHOU padbomvl Ha
ypokax u3o6pa3umeﬂbHoeo uckyccmea 06W€06pa306ameﬂbelx WKOJ, a makKkaHce 00 ux
cneyuguieckux 0cobeHHoCmsx.

Knroueevie cnoea: Ham;opmopm, meop4ecKkue cnoco6Hocmu, HCUBONUCH,
KOMNO3Uuyu-, neoazo2udeckue mexHouio2ull.

Abstract: This article provides information on ways to develop creative abilities of
students through still life work in visual art classes of general secondary schools, as
well as on their specific features.

Key words: Still life, creative ability, painting, composition, pedagogical
technologies.

Kirish

O‘zbekiston Respublikasi mustaqillikka erishgach , jahonga o‘zini namoyon
qilish uchun bel bog‘ladi. Buning uchun fan va texnika yutuqlarini yangi kashfiyot
jabhalarida qo‘llaydigan va joriy qiladigan yetuk, malakali mutaxassislar havodek
zarur. Yosh avlodni yuqori natijalarga erishishi uchun o‘quvchilarni sohaga to‘g‘ri
yo‘naltirish ,darsda yangi metodlar , ilg‘or pedagogik texnologiyalarni qo‘llash,
takomillashgan shaklda ta’lim-tarbiya berish, ularning qobiliyatini yanada
rivojlantirishga xizmat giluvchi shart -sharoit yaratish yaratish zarur. Turli xil badiiy
va ijodiy faoliyat bizga bolaning shaxsiyatini shakllantirishda bebaho giymat beradi.

Asosiy gism: Maktab o'quvchilariga tasviriy san'atni o'rgatishning eng asosiy
an'anaviy usuli realistik ta'lim gobiliyatlarini dastlabki egallashni taklif giladi. Eng
katta e'tibor, albatta, o'quv jarayonining kasbiy o'zini 0'zi belgilash, tizimlashtirish,
ixtisoslashtirish va individualligini 0'z ichiga oladi. Biz tasviriy san’at o‘qitishning
samaradorligini oshirishning eng muhim shartlaridan biri deb quyidagilarni inobatga
oldik: qalamtasvir va rangtasvirni o‘rganishda munosabatlarni izlash, bu yerda
kompozitsiyani tashkil etish, tasvirni konstruktiv qurish, obyektlar, fazoviy
munosabatlar, shakllarning ohang va rangdagi nisbatlarini yetkazish. Tasviriy san’at
darslarida natyurmort ishlash mashg‘ulotlari yuqoridagi shartlarni amaliyotda tatbiq
etishda katta ahamiyatga ega. Natyurmort janrida insonning atrofini o‘rab turgan
maishiy muhitda joylashgan va kompozitsiya jihatdan yaxlit guruhni tashkil gilgan
narsalar tasvirlanadi.

Natyurmort XVII asr boshlarida Gollandiyada paydo bo‘lib , ko‘plab
mamlakatlarga tarqalgan, aynigsa , XVIII asrning o‘rtasida tasviriy san‘atga keng rivoj
topgan mustaq il janr hisoblanadi. O‘zbekistonda shakllanishi va rivojlanishi XX
asrning 30-50-yillariga to‘g‘ri keladi. Ayni shu davrda rassomlarning ijodida
natyurmortning dastlabki namunalari kurtak ocha boshladi. O‘zbek rassomlaridan
L.Nasriddinov “ Nonli natyurmort” , Sh.Hasanova “Xitoy chinnisi bilan ishlangan
natyurmort” va M. Kurzin , V. Rojdestvenskiy V. Ufimsiy , N. Kashina , Z.
Kovalevskaya , O. Tatevosyan, S. Abdullayev, V. Fadeyev, Y. Yelizarov kabi ko‘plab
natyurmort janrining ustalari o‘lkamiz noz-ne’matlarini o‘zlarining asarlarida
mohirona ifodalaganlar. 60-80-yillarda L.Salimjonova ,Y. Taldikin , R.Choriyev, V.
Burmakin, Y.Melnikov ijodida natyurmort keng o‘rin oldi . R.Ahmedov , A.
Ikromjonov , M. Nuriddinov va boshgalar natyurmortda samarali ijod qilib , janr
taragqgiyotini ta’minladilar.

Natyurmort mustagqil janr bo‘lishi bilan birga, mavzuli suratlardagi asarlarning
mazmunini ochib berishga ko“‘maklashuvchi , uni to‘ldiruvchi vosita bo‘lib ham xizmat
qiladi. Taniqgli rassomlar G*. Abdurahmonovning “ Tarvuzli natyurmort ” va Y.
Yelizarovning “Natyurmort” asarlarida turli mevalar , poliz ekinlaridan qovun va
tarvuz, milliy matolar o‘ta jozibali tasvirlanganligi buning yaqqol namunasidir.
Tasvirly san’at darslarida o‘zbek rassomlarining san’at asarlaridan namuna ko‘rsatish,
ularning uslub va yo‘nalishlarini tahlil gilish orgali o‘quvchilarning bilim doirasini
kengaytirish , milliy ruhda tarbiyalash magsadga muvofiq. Darslarda natyurmort
kompozitsiyasini tuzishda katta e’tibor berish lozim. Chunki, har qanday san’at
asarining negizini kompozitsiya tashkil etadi. Kompozitsiya - ( compositio ) lotincha
so‘z bo‘lib , tuzish birlashtirish , turli bo‘laklarni bir butun yaxlit biror g‘oyaga mos
holda birlashtirish ma’nosini bildiradi.

Tasodifan terilib qolgan narsalarni nayturmort deb bo‘lmaydi. Natyurmort
kompozitsiyasining ma’noli va ta’sirchan chiqishi uchun yagona mavzudagi bir-biriga

mos narsalar tabily bog‘lanishda qo‘yilishi shart. Mazmunli bo‘lishi uchun kichikroq
narsalar oldinda , yiriklari orqa ko‘rinishda tasvirlanadi.Ufq chizig‘idan pastroqda
joylashtiriladi. Dars jarayonida natyurmort kompozitsiyasini tuzishda o‘quvchilar
bilan birgalikda turli xil variantlarda buyumlarni joylashtirib ko‘rish tavsiya etiladi.
Shunda o‘quvchilarning qiziqishi ortib , estetik didi , fikrlash va borligni his gilish,
ko‘ra olish qobiliyati shakllanadi. Natyurmortni qog‘ozga joylashtirishdan oldin qulay
rakurs tanlash, yoritilganlik darajasiga e’tibor berish (mabodo, tabiiy yorug‘lik kuchi
yetarli bo‘lmasa , natyurmort yon tomoniga sun’iy yoritgich quyiladi ) , buyumlar
nisbatini to‘g‘ri topish , so‘ngra formatni gorizontal yoki vertikal ushlab, ufq chizig‘ini
belgilashdan boshlanadi.

O‘quvchilarga natyurmortni qog‘oz yuzasida puxta joylashtirishda , qog‘oz
o‘lchamiga nisbatan tasvirning katta —Kichikligi , narsalarning perspektivasini
aniqlashda yaqindan yordam berish lozim. So‘ngra ranglash bosqgichiga o‘tiladi.
Akvarelda ranglash jarayonida birinchi qog‘ozni namlab olib ish boshlanadi.
Namligicha ishlash usuli tasvirni nihoyatda nozik va jozibali ko‘rsatishga imkon
yaratadi. Bo‘yoq qatlamlarni ustma  —ust qo‘yib ishlash usulida qatlamlar
ko‘payganligi sari rang tobora boyib, ta‘sirchanligi kuchayib boradi. Buyumlarning
blik, yorug‘lik, yarim soya, soya , refleks , tushuvchi soyalari ko‘zdan kechirilib , 4
bosqichda birin- ketinlik bilan akvarel texnikasida bo‘yaladi. Natyurmortdagi fon yoki
matoni bo‘yashda havo perspektiva qoidalari rioya qilib, oldin gismlari aniq, tiniq,
yorgin gilib, orga gismlari yengilroq, ochiq va xiraroq qilib ranglanadi.

Oxirgi bosgichda ingichka mo‘yqalam bilan bo‘laklarni ishlab chiqish,
narsalarning asoslari yonidagi soyalarni biroz to‘qlashtirib , natyurmortning yaxlit va
hamohang ko‘rinishiga erishiladi. Tushuvchi soya narsalarning fazoviyligi , qayerda
turgani va ganday materialdan ishlangaligi haqida ma’lumot beradi. Natyurmortga
qarab chizilgan rasmlarni bo‘yash (ya’ni rangtasvirda ishlash ) mashg‘ulotlarida
o‘quvchilar e’tibori ranglar uyg‘unligini idrok qilishni rivojlantirishga , akvarel yoki
guash bo‘yogqlari bilan asliga garab eslab golish va tasavvur gilishga garatilgan. Eskiz
ko*p chizish orqgali o‘quvchilar buyumlarning hajmini , shaklini , tuzilishi va o‘lchov
nisbatlarini to‘g‘ri olishni o‘rganishadi. Ranglash orqali buyumlarning nafis ranglarini,
serjilo soya — yorug® o‘yinlarini, tasvirlanayotgan buyumlar orasidagi mantiqiy
bog‘liglik mavjudligini , ranglarning bir-biriga hamohangligini his etishadi. Narsani
o‘ziga qarab chizish o‘quvchilarni mustaqil fikrlashga o‘rgatadi.

Xulosa: Tasviriy san’at o‘qituvchisining vazifasi o‘quvchilarga aniq bilimlarni
berish, borligdagi buyum narsalarning ranglarini ko‘ra olishlariga yordamlashish,
kasbga nisbatan qiziqishlarini oshirishdir. Maqgsadi esa o‘quvchilarni natyurmortning
mazmun - mohiyati , uning o‘ziga xos tomonlari, natyurmort janridagi san’at asarlari ,
natyurmort ustalari bilan yagindan tanishtirish ,ularni ushbu janrga qgizigishl arini
orttirish , bilim, ko‘nikma , malakalarini hosil gilishdan iborat. O‘quvchilarni hozirgi

zamon talabi darajasiga tayyorlash, vatanimiz kelajagi uchun o‘z mustaqil fikriga ega
yosh avlodni tarbiyalash pedagoglaring eng oliy maqsadlaridan biri bo‘lib qoladi.

